
Мікалай Уладзіміравіч Румак нарадзіўся 1 ліпеня 1941 

года ў вёсцы Хойна Пінскага раёна Пінскай (цяпер 

Брэсцкай) вобласці. У 1965 годзе скончыў Беларускі палітэхнічны інстытут. З 

1967 года аспірант, малодшы навуковы супрацоўнік Фізіка-тэхнічнага 

інстытута АН Беларусі. З 1978 г. – загадчык аддзела, а з 1990 года – намеснік 

дырэктара па навуковай працы гэтага інстытута. Адначасова з 1988 года 

прафесар Беларускага дзяржаўнага універсітэта інфарматыкі і 

радыёэлектронікі. З 1994 па 1995 гг. старшыня Камітэта па навуцы і 

тэхналогіях Міністэрства адукацыі і навукі Беларусі.  

У 1986 годзе М. У. Румак абараніў доктарскую дысертацыю, а ў 1988 

годзе атрымаў званне прафесара. Навуковыя даследаванні ў вобласці 

мікраэлектронікі. Унес уклад у рашэнне праблем сінтэзу шматслойных 

кампазіцый метал-дыэлектрык-паўправаднік са строга рэгламентаванымі 

параметрамі. 

Выканаў комплекс работ па развіццю тэорыі акіслення паўправаднікоў, 

даследаванню прыроды ўзаемадзеяння патокаў атамаў, іенаў і 

выпраменьвання з паверхні цвердага цела. Распрацаваў новыя метады 

стварэння высакаякасных металічных, паўправадніковых і дыэлектрычных 

слаёў і мікрасхем на структурах метал-дыаксід крэмнію-крэмній.  

Атрымаў Дзяржаўную прэмію Беларусі (1984 г.) за стварэнне 

навуковых асноў, распрацоўку тэхналогіі і арганізацыю высокарэнтабельнага 

выканання нізкапарогавых вялікіх інтэгральных схем камплементарных 

метал-окісел-паўправаднік-структурах.  

М. У. Румак - аўтар 200 навуковых прац па мікраэлектроніцы, 

распрацоўцы тэхналагічных рэжымаў вырабу інтэгральных мікрасхем, 

тэхналогіі фарміравання кампанентаў і элементаў інтэгральных мікрасхем, 60 

вынаходніцтваў. Адзін з аўтараў манаграфій “Зарядовые свойства МОП-

структур” (1980), “Диэлектрические плёнки в твердотельной 

микроэлектронике” (1990). 

 

Матэрыял падрыхтаваны ў 2016 г. Пінскай цэнтральнай раённай бібліятэкай 

імя Я. Янішчыц. Станкевіч Клаўдзія Аляксандраўна, гал. бібліёграф аддзела 

абслугоўвання і інфармацыі 

